
ஶ்ரீவல்லீபு⁴வநேஶ்வர்யஷ்டகம்

ஶ்ரீசித்ராபுரவாஸிநீம் வரப⁴வாநீஶங்கரத்வப்ரதா³ம்
ஓதப்ரோதஶிவாந்விதாம் கு³ருமயீம் கா³ம்பீ⁴ர்யஸந்தோஷதா⁴ம் ।
ஹ்ரு’த்³கு³ஹ்யாங்குரகல்பிதம் கு³ருமதம் ஸ்ரோதாயதே தாம் ஸுதா⁴ம்
ஶ்ரீவல்லீம் பு⁴வநேஶ்வரீம் ஶிவமயீமைஶ்வர்யதா³ம் தாம் ப⁴ஜே ॥ 1॥
சிந்முத்³ராங்கிதத³க்ஷிணாஸ்யநிஹிதாம் ஶ்ரீபா⁴ஷ்யகாரஶ்ரியம்
தாம் ஹஸ்தாமலகப்ரபோ³த⁴நகரீம் க்ஷேத்ரே ஸ்தி²தாம் மாத்ரு’காம் ।
ஶ்ரீவல்ல்யுத்³ப⁴வபுஷ்பக³ந்த⁴லஹரீம் ஸாரஸ்வதத்ராயிகாம்
ஶ்ரீவல்லீம் பு⁴வநேஶ்வரீம் ஶிவமயீமைஶ்வர்யதா³ம் தாம் ப⁴ஜே ॥ 2॥
ஶ்ரீவித்³யோதி³தகௌமுதீ³ரஸப⁴ராம் காருண்யரூபாத்மிகாம்
மூர்தீபூ⁴ய ஸதா³ஸ்தி²தாம் கு³ருபரிஜ்ஞாநாஶ்ரமாஶ்வாஸநாம் ।
ஸாந்நித்⁴யாங்க³ணஶிஷ்யரக்ஷணகரீம் வாத்ஸல்யஸாராஸ்பதா³ம்
ஶ்ரீவல்லீம் பு⁴வநேஶ்வரீம் ஶிவமயீமைஶ்வர்யதா³ம் தாம் ப⁴ஜே ॥ 3॥
தந்வீம் ரக்தநவார்கவர்ணஸத்³ரு’ஶீம் க²ண்டே³ந்து³ஸம்மண்டி³தாம்
பீநோத்துங்க³குசத்³வயீம் குடிகடீம் த்ர்யக்ஷாம் ஸதா³ஸுஸ்மிதாம் ।
பாஶாபீ⁴திவரைஶ்வராங்குஶத⁴ராம் ஶ்ரீபர்ணபாதா³ம் பராம்
ஶ்ரீவல்லீம் பு⁴வநேஶ்வரீம் ஶிவமயீமைஶ்வர்யதா³ம் தாம் ப⁴ஜே ॥ 4॥
ஶ்ரீமச்ச²ங்கரஸத்³கு³ருர்க³ணபதிர்வாதாத்மஜ: க்ஷேத்ரப:
ப்ராஸாதே³விலஸந்தி பூ⁴ரி ஸத³யே நித்யஸ்தி²தே ஹ்ரீம்மயி ।
யுஷ்மத்ஸ்நேஹகடாக்ஷஸௌம்யகிரணா ரக்ஷந்தி தோ³க்³த்⁴ரீகுலம்
ஶ்ரீவல்லீம் பு⁴வநேஶ்வரீம் ஶிவமயீமைஶ்வர்யதா³ம் தாம் ப⁴ஜே ॥ 5॥
கோ³ப்த்ரீம் வத்ஸஸுரக்ஷிணீம் மட²க்³ரு’ஹே ப⁴க்தப்ரஜாகர்ஷிணீம்
யாத்ராதி³வ்யகரீம் விமர்ஶகலயா தாம் ஸாத⁴கே ஸம்ஸ்தி²தாம் ।
ப்ராயஶ்சித்தஜபாதி³கர்மகநிதாம் ஜ்ஞாநேஶ்வரீமம்பி³காம்
ஶ்ரீவல்லீம் பு⁴வநேஶ்வரீம் ஶிவமயீமைஶ்வர்யதா³ம் தாம் ப⁴ஜே ॥ 6॥

ஶ்ரீஸாரஸ்வதகே³யபேயஜநநீம் ஜ்ஞாநாதி³வித்³யாப்ரதா³ம்
லோகே ப⁴க்தஸுகு³ப்திதாரணகரீம் கார்பண்யதோ³ஷாபஹாம் ।
ஆர்யத்வப்ரவிகாஸலாஸநகரீம் ஹ்ரு’த்பத்³மவித்³யுத்ப்ரபா⁴ம்
ஶ்ரீவல்லீம் பு⁴வநேஶ்வரீம் ஶிவமயீமைஶ்வர்யதா³ம் தாம் ப⁴ஜே ॥ 7॥
க்ஷுத்³ரா மே பு⁴வநேஶ்வரி ஸ்துதிகதா² கிம் வா முகே² தே ஸ்மிதம்
யாऽஸி த்வம் பத³வர்ணவாக்யஜநநீ வர்ணை: கத²ம் வர்ண்யதாம் ।
வாஸஸ்தே மம மாநஸே கு³ருக்ரு’பே நித்யம் ப⁴வேத் பாவநி
நாந்யா மே பு⁴வநேஶ்வரி ப்ரஶமிகா நாந்யா க³திர்ஹ்ரீம்மயி ॥ 8॥
இதி ஶ்ரீஸத்³யோஜாத ஶங்கராஶ்ரமஸ்வாமிவிரசிதம்
ஶ்ரீவல்லீபு⁴வநேஶ்வர்யஷ்டகம் ஸம்பூர்ணம் ।

